
痘診心法要訣 

痘形并證治門上-結痂落痂證治{涼血解毒湯} 

原文 

結痂乾燥不潤澤，難落須知血分熱，涼血解毒歸地紫，

丹紅翹芷連甘桔。 

「涼血解毒湯」當歸、生地黃、紫草、丹皮、紅花、連

翹 去心 白芷、川黃連、甘草 生 桔梗 引加燈心，水煎服。 

 

註釋 

痘至結痂之後，當落不落者，現證乾燥不潤。根色紅豔，渴欲飲冷，煩急不

寧，此毒熱鬱於血分故也。宜用涼血解毒湯主之。熱清而痂自落矣。 

 


